
O‘zbekiston Respublikasi ochiq ma’lumotlar portalining 

foydalanuvchisi uchun 

YO‘RIQNOMA 

O‘zbekiston Respublikasi ochiq ma’lumotlar portalining foydalanuvchisi uchun 

Ochiq ma’lumotlar pasporti – operator tomonidan shakllantiriladigan va ochiq ma’lumotlar 

haqida qisqacha ma’lumotlarni o‘z ichiga oladigan axborotdir. 

Ochiq ma’lumotlar portaliga kirish data.egov.uz manzili orqali amalga oshiriladi. 

Portalga kirilganda, asosiy sahifa quyidagi ma’lumotlarni o‘z ichiga oladi: 

 Ochiq ma’lumotlar to‘plamlari haqidagi ma’lumotlar: 
o Pasport – ochiq ma’lumotlar to‘plami haqida umumiy ma’lumotlar; 

o Tuzilma – ma’lumotlar tarkibi tuzilmasi; 

o Jadval – ma’lumotlarning o‘zi; 

o Veb-xizmat – integratsion shlyuz orqali ma’lumot almashinuvi; 

o Versiyalar – ma’lumotlarning versiya tarixi. 

 Qidiruv tizimi (kengaytirilgan qidiruv funksiyasi bilan): 
o Ma’lumotlar to‘plami identifikatori (ID) – ma’lumotlar to‘plami ID raqami 

bo‘yicha qidiruv; 

o Nomi – ma’lumotlar to‘plami nomi bo‘yicha qidiruv; 

o Tashkilot – tashkilotlar kesimida qidiruv; 

o Kalit so‘zlar – kalit so‘zlar bo‘yicha qidiruv. 

 Statistika: 
o Eng dolzarb to‘plamlar – eng so‘nggi va faol yangilanayotgan to‘plamlar; 

o Eng mashhur to‘plamlar – eng ko‘p yuklab olingan ma’lumotlar; 

o Qo‘llanilish sohasi – ma’lumotlarning qo‘llanilish sohasi bo‘yicha tahlil. 

 Portal yangiliklari: So‘nggi yangiliklar. 

 Mashhur takliflar: Yangi ma’lumotlar to‘plamini qo‘shish bo‘yicha foydalanuvchilar 

takliflari ovozga qo‘yiladi. 

 Sayt bo‘yicha navigatsiya: 
o Tashkilotlar – tashkilotlar kesimidagi ma’lumotlar to‘plamlari soni statistikasi; 

o Monitoring – ma’lumotlar to‘plamlarining o‘z vaqtida yangilanish holati; 

o Statistika – ma’lumotlar to‘plamlari bo‘yicha umumiy statistika; 

o Takliflar – yangi ma’lumotlar to‘plamlarini qo‘shish bo‘yicha takliflar ro‘yxati; 

o Yo‘riqnomalar – portalda ishlash bo‘yicha foydalanuvchilar uchun 

yo‘riqnomalar; 

o Qayta aloqa – portal bo‘yicha taklif va mulohazalarni yuborish shakli; 

o Oldingi versiya – portalning avvalgi versiyasiga o‘tish havolasi; 

o Savol-javob – tez-tez beriladigan savollar va ularga javoblar; 

o Glossariy – ochiq ma’lumotlar sohasida qo‘llaniladigan atamalar lug‘ati; 

o Portal haqida – portal haqida umumiy ma’lumotlar; 

o Ochiq ma’lumotlar haqida – O‘zbekiston ochiq ma’lumotlar portali haqida 

umumiy ma’lumot; 

o Foydalanish shartlari – ochiq ma’lumotlardan foydalanish qoidalari; 

o Qonun hujjatlari – ochiq ma’lumotlar sohasiga oid normativ-huquqiy hujjatlar. 

Qo‘shimcha statistika 

Yangi ma’lumotlar 

to‘plamlarini qo‘shish 

bo‘yicha takliflar (ovoz 

berish uchun) 

Sayt xaritasi 

     Bosh sahifada ochiq ma’lumotlarga ular tegishli bo‘lgan faoliyat sohalari 

bo‘yicha o‘tish mumkin. 

  

 

 

 

 

 

 

 

 

 

 

 

Ma’lum bir soha tanlanganda, ushbu soha bilan bog‘liq ma’lumotlar ro‘yxati 

ekranda chiqariladi: 

Ro‘yxat orqali ma’lum bir ma’lumotlar to‘plamini tanlash mumkin, tanlangan 

to‘plam bo‘yicha esa uning pasporti (ya’ni ma’lumotlar to‘plami haqidagi 

ma’lumot) ochiladi. 

Ma’lumotlar to‘plami pasporti ochilganda quyidagi ma’lumotlar aks etadi: 

 Ma’lumotlar to‘plamining identifikatsiya raqami (kodi); 

 Ma’lumotlar to‘plamining nomi; 

 Ma’lumotlar to‘plami egasi (mas’ul tashkilot); 

 Mas’ul shaxsning aloqa ma’lumotlari: 

o Telefon raqami; 

o Elektron pochta manzili; 

o Ma’lumotlar to‘plamining boshqa veb-resurslardagi havolasi; 

 Ma’lumotlar formati (xml, csv, json, xls, rdf); 

 Ma’lumotlar to‘plami birinchi marta e’lon qilingan sana; 

 Ochiq ma’lumotlar mazmuniga mos kalit so‘zlar (vergul bilan ajratilgan 

holda); 

 So‘nggi o‘zgartirish kiritilgan sana; 

 Ma’lumotlar to‘plamini baholash bo‘limi; 

 Fikr va izohlar (kommentariyalar). 

 

     “Tuzilma” bo‘limiga o‘tilganda, ma’lumotlar turlari ko‘rsatilgan tuzilma ekranda 

chiqadi va uni json hamda csv formatlarida yuklab olish mumkin bo‘ladi. 

“Jadvallar” bo‘limiga o‘tilganda, ma’lumotlar to‘plamining o‘zi ekranda aks etadi va 

uni xml, csv, json, xls hamda rdf formatlarida yuklab olish mumkin bo‘ladi. 

 

  “Veb-xizmat” bo‘limiga o‘tilganda, foydalanuvchiga ma’lumotlar to‘plamlarini 

o‘z axborot tizimi yoki resursiga integratsiya qilish, ya’ni ma’lumotlarni real vaqt 

rejimida olish imkoniyati yaratiladi. 

“Tokenni olish” tugmasi bosilgandan so‘ng, foydalanuvchiga tizim API’si bilan 

integratsiya qilish uchun mo‘ljallangan kirish tokeni (kalit) va URL manzili 

ko‘rsatiladi. 

 

 

 

 

 

 

 

 

 

 

 

“Yuborish” tugmasi bosilganda, integratsiya jarayonida ko‘rsatilishi uchun json 

formatidagi ma’lumotlar ekranda chiqadi. 

“Versiyalar” bo‘limiga o‘tilganda, ma’lumotlarning versiyalari (o‘zgarish tarixi) 

so‘nggi yangilanish sanasi bilan birga ko‘rsatiladi va ularni xml, csv, json hamda xls 

formatlarida yuklab olish imkoniyati mavjud bo‘ladi. 

 

 

Bosh sahifada ma’lumotlarni izlash uchun qulay qidiruv filtri mavjud. U orqali 

ma’lumotlar to‘plamini uning ID raqami, nomi, tashkilot nomi yoki tegishli kalit 

so‘zlar bo‘yicha topish mumkin. Qidiruv maydoniga kerakli ma’lumot kiritilgandan 

so‘ng “Izlash” tugmasi bosiladi. 

 

 

Bosh sahifada foydalanuvchilar bilan operatorlar o‘rtasidagi o‘zaro 

muloqotni ta’minlaydigan interaktiv panel mavjud. U quyidagi bo‘limlardan 

iborat: 

 tez-tez beriladigan savollar; 

 foydalanuvchilar so‘rovi (so‘rovnoma); 

 yangi ma’lumotlar to‘plamini so‘rash; 

 fikr-mulohaza (aloqa). 

Tez-tez beriladigan savollar bo‘limiga o‘tish uchun foydalanuvchi portaldagi 

interaktiv panelning “Savol-javob” qismiga kiradi. 

Mazkur bo‘limda foydalanuvchi portal faoliyatiga oid muhim savollarga javoblarni 

ko‘rish imkoniyatiga ega bo‘ladi. 

 

 

 

 

 

 

 

 

 

 

 

 

Bundan tashqari, interaktiv panelda foydalanuvchilarning portal haqidagi 

fikrini bilish maqsadida mo‘ljallangan “Foydalanuvchilar so‘rovi” bo‘limi 

ham mavjud. 

Ushbu bo‘limda foydalanuvchilar quyidagi savollarga javob berish orqali o‘z 

fikrlarini bildirishlari mumkin: 

 Siz bizning saytni qanday topdingiz? 

 Qidirgan ma’lumotingizni topdingizmi? 

 Quyidagi variantlardan qaysi biri sizning data.egov.uz ma’lumotlaridan 

foydalanish sababingizni eng to‘liq ifodalaydi? 

Ushbu qisqa so‘rovnoma keyingi oynada namoyon bo‘ladi. 

Portalning interaktiv panelidagi “Yangi ma’lumotlar to‘plamini so‘rash” 

bo‘limi foydalanuvchilarga portal operatorlariga murojaat qilish imkonini 

beradi. 
Ushbu bo‘lim orqali foydalanuvchilar ochiq ma’lumotlar portalida hozircha 

mavjud bo‘lmagan, ammo aholining amaliy faoliyatida muhim hisoblangan yangi 

ma’lumotlar to‘plamlarini qo‘shishni so‘rashlari mumkin. 

Mazkur bo‘limga kirilganda foydalanuvchiga quyidagi ma’lumotlarni kiritish 

uchun maxsus so‘rov oynasi taqdim etiladi: 

 ma’lumotlar to‘plamining nomi; 

 qisqacha tavsifi; 

 ushbu ma’lumotlar tegishli deb hisoblangan soha nomi. 

Kiritilgan ma’lumotlar asosida so‘rov batafsil tahlil qilinadi va tegishli davlat 

tashkiloti aniqlanib, ushbu ma’lumotlarni taqdim etish hamda portalda e’lon qilish 

imkoniyati ko‘rib chiqiladi. 

 

 

So‘rov shaklida zarur ma’lumotlar kiritilgandan so‘ng, foydalanuvchi 

“Yuborish” tugmasini bosish orqali ushbu so‘rovni operatorga yuboradi. 

So‘rov operatorga kelib tushganidan keyin, u mazmunini ko‘rib chiqadi va uni 

bosh sahifada ovoz to‘plash uchun e’lon qiladi. Ma’lum miqdorda ovoz 

to‘plangach va taklif etilayotgan ma’lumotlarning dolzarbligi inobatga olingan 

holda, operator tegishli vakolatli davlat organiga ushbu ma’lumotlarni ochiq tarzda 

e’lon qilish imkoniyati haqida murojaat qiladi. 

Agar davlat organi ijobiy qaror chiqarsa, u kerakli ma’lumotlarni operatorga 

taqdim etadi va operator ularni portaldan joylashtiradi. 

Interaktiv paneldagi “Fikr-mulohaza” bo‘limi esa foydalanuvchilarga portal 

faoliyatiga oid taklif va izohlarini yuborish imkonini beradi. 
Ushbu bo‘lim ochilganda foydalanuvchi quyidagi maydonlarni to‘ldirgan holda 

murojaatini yuborishi mumkin: 

 F.I.Sh. (familiya, ism, sharif); 

 elektron pochta manzili; 

 xabar matni (fikr yoki taklif). 

 

   Portal bosh sahifasining menyusida joylashgan “Tashkilotlar” bo‘limi davlat 

tashkilotlari kesimida joylashtirilgan ma’lumotlar to‘plamlari soni haqida 

ma’lumotni ko‘rsatish uchun mo‘ljallangan. 

Portal bosh sahifasi menyusida joylashgan “Yangiliklar” bo‘limi operatorlar 

tomonidan joylashtiriladigan portal yangiliklarini ko‘rsatish uchun mo‘ljallangan. 

 

 

Portal bosh sahifasi menyusida joylashgan “Monitoring” bo‘limining “Yangilangan 

ma’lumotlar to‘plamlari” kichik bo‘limi davlat tashkilotlari tomonidan portalga 

kiritilayotgan va yangilanayotgan ma’lumotlarni monitoring qilish uchun 

mo‘ljallangan. 

Ushbu oynada portalga qo‘shilgan va yangilangan ma’lumotlar to‘g‘risidagi 

ma’lumotlar aks ettiriladi. 

Portal bosh sahifasi menyusida joylashgan “Monitoring” bo‘limining “Eskirgan 

ma’lumotlar to‘plamlari” kichik bo‘limi esa portalda o‘z vaqtida yangilanmagan 

ochiq ma’lumotlar to‘g‘risidagi ma’lumotlarni ko‘rsatish uchun mo‘ljallangan. 

 



18 
 

 

Portal bosh sahifasi menyusida joylashgan “Monitoring” bo‘limining “Monitoring” 

kichik bo‘limi portalda joylashtirilgan ochiq ma’lumotlar to‘plamlarini o‘z vaqtida 

yangilab borayotgan davlat organlari kesimidagi statistik ma’lumotlarni ko‘rsatish 

uchun mo‘ljallangan. 

Portal bosh sahifasi menyusida joylashgan “Statistika” bo‘limi ma’lumotlar 

to‘plamlariga oid statistik ma’lumotlarni aks ettirish uchun mo‘ljallangan. U 

quyidagi ko‘rsatkichlarni o‘z ichiga oladi: 

 Ma’lumotlar to‘plamlari reytingi; 

 Eng yuqori baholangan ma’lumotlar to‘plamlari; 

 Eng ko‘p yuklab olingan ma’lumotlar to‘plamlari; 

 Qo‘llanish sohasi; 

 Rad etilgan ma’lumotlar to‘plamlari; 

 Eng mashhur qidiruv so‘rovlari. 

 

 

 

Portal bosh sahifasi menyusida joylashgan “Sun’iy intellekt ma’lumotlari” bo‘limi, sun’iy 

intellekt sohasida qo‘llanish ehtimoli yuqori bo‘lgan ochiq ma’lumotlar to‘plamlarini ko‘rsatish 

uchun mo‘ljallangan. 

Ko‘rish qobiliyati cheklangan foydalanuvchilar uchun mo‘ljallangan funksiya 

(imkoniyati)dan foydalanish uchun portal bosh sahifasi menyusidagi maxsus tugmani 

bosish kerak. 

 

 

 

 

 

 

 

 

“Qonunchilik hujjatlari” bo‘limida ochiq ma’lumotlar sohasidagi faoliyatni tartibga 

soluvchi normativ-huquqiy hujjatlar joylashtirilgan. 

